
Valkaneş primariyası, administrațiyası, Gagauziya kultura hem Gagauziya agro-industriya kompleksı Uprav-
leniyalarınnan barabar, Ceviz ayın 24-dä geçirdi Gagauziyanını ilk Gastronomiya Etnokultura festivalini – “Dolu 
Sofra – 2023”. Valkaneş kasabasının merkez meydanında bu festivalä gelän insannara buyur edildi datsınnar hem 
tanışsınnar gagauz millii imeklerinnnän. İmeklär sä böläydi: pidä, kıırama, döşemä, kaurma, bulgur, sarma, dolma 
biber, turşu hem taa çok-çok başka tatlı, datlı hem parmak yaladan mancalar.

Canavar ayın (oktäbri) 29-da 
tamamnanêr 100 yıl, nicä Türki-
ye Büük Millet Meclisi (Türkiye 
Parlamentı) kabletti türk halkın 
Büük öndercisinin Mustafa Kemal 
ATATÜRKün hazırladıı Türkiye 
Konstituțiyasına diişiklii, angısına 
görä Türkiye devleti Respublika oldu. 

Türkiye Respublikasının 100 yıl 
kutluca olsun!

Ana SözüAna Sözü
Yaþa, benim Halkým!

5-ci sayfa

Bıldır Germaniyanın, Franțiyanın 
hem Romaniyanın inițiativasına 
görä kurulan Moldova Respub-
likasına yardım Platformasının 
4-cü konferențiyası Canavar ayın 
(oktäbri) 17-dä Kilinevda oldu.

Bu konferențiyada pay alan Tür-
kiye Respublikasının dışişleri Ba-
kan yardımcısı Yasin Ekrem SERİM, 
açıkladı, ani Türkiye herzaman kendi 
strategiyalı ortaana Moldovaya, sınır 
güvennii uurunda türlü yardımnarda 
bulunmaa hazır.

Türkiye 
Respublikasının
100 yıl kutlu olsun

Ceviz ayın 15-dä Türiye Respublikasının Dışişleri Bakanı Hakan FİDAN 
İstanbulda Gagauziya Başkankasınnan Evgeniya GUȚULlan görüştü.

Gagauziya Başkankası açıkladı, ani görüşmedä Moldovada politika durumu hem 
merkezlän gagauz kuvetlerin arasındakı ilişkilär lafedildi. Bundan kaarä Evgeniya 
GUȚUL danışmış, ki Türkiye yardımcı olsun “Moldova kuvetleri Gagauziya avto-
nomiyasına karşı destabilizațiya hem manipuläțiya denemelerindän vageçsinnär”. 
Bu, hem başka tekliflärlän o danıştmış Hakan FİDANa ofițial bir mektublan.

T.C. dışişleri Bakanı Hakan FİDAN 
Gagauziya Başkankasınnan görüştü 

“Dolu Sofra – 2023” Gastronomiya
Etnokultura festivali – seftä hem sefa!

Taa derindän gelän nomerdä

3-cü sayfa

Sıradan GAGAUZ insannarı, 
kendilerinin hem Allahın önündä 
borcunu verip, Gagauziyada 1946-
1947 yıllarında Aaçlık kurbannarın 
önündä baş iilttilär... Ama Gagauzi-
yanın başında olan Başlar, Başkan-
kalar hem başkancıklar yarım laf ta 
bu büük AAÇLIK tragediyası için 
sölämedilär: Bi-şey-cik!!!

Kimä lääzım bölä 
Başlar, Başkankalar 
hem başkancıklar

Canavar ayın (oktäbri) 19-da 
Gagauziyada 1946-1947 yılların-
da “Aaçlık kurbannarını Anmak 
Günü” bakıldı. Herliim aaçlık ol-
maydı, büün biz, gagauzlar, yaklaşık 
2 milion insan olaceydık.

Sovet rejimına hem aaçlık 
genoțidina bir kabaatsız kurban olan 
insannarın topracıkları ilin olsun!

Nicä bakıldı bu yaslı gün 
küülerimizdä bakın gelän nomerdä

Urun çannarı,
yakın mumnarı,
aaçlık genoțidı
olmasın başka!

Türkiye dışişleri 
Bakan yardımcısı
Yasin Ekrem SERİM 
Platformaya katıldı

Moldovada Gagauziyaya karşı yapılan işlerin 
çerçevesindä, Gagauziya Halk Topluşu genä açık-
ladı (kaçıncılaa artık!!!), ani Gagauziyada hepsi 
uurlarda deputatların Kongresini toplêêr. Bu 
kerä – Kırım ayın (dekabri) 9-da.

Bu Kongres lääzımdı birkaç kerä olsun, ama 
Kişinev Gagauziya öndercilerini hep otlattı da on-
nar, Gagauziya kuvetleri, bu kongresi birkaç kerä 
erteledilär.

Şindi dä, açan Gagauziyaya karşı Kişinev baskı-
ları kertää geldi dä öndercilerä Kişinevda may hepsi 
kapular kapandı, GHT savaşacek Hepsi uurlarda  Ga-
gauziya deputatların Kongresini toplaaa. Bu Kongres 
olacek, herliim eşecik ölmärsä.

Not. Bu arada Moldova prezidentı imzaladı Za-
konu, angısına görä Gagauziyanın bücetı her yılın 
100 000 000 leyä (yaklaşık 5,4 milion dolar) kesiler. 
Bu olacek o üzerä, ani Kişinev artık Gagauziyaya 
geeri EPVyın (ek paa vergisi) vermeyecek.

Nicä biliner, Kasımın 5-dä Moldovada erinde-
ki seçimnär olacek. Gagauziya İspolkomun kara-
rına görä dä, bu seçimnerä karşı, Kasımın 4-dä 
Komrat kasabasının baş meydanında  “Gagauz 
şarabın yortusu” yapılacek.

Taa ileri açıklandıydı, ani “Gagauz şarabın yortu-
su” Canavar ayın (oktäbri) 28-dä olacek. Ama esaba 
alarak, ani 29-da Tirkiye Respublikasının kurulması-
nın 100-cü yıldönümü tamamnanêr, karar alındı Ga-
gauziyada yortuyu Kasımın 4-dä geçirmää.

Prezidenturanın açıkladıı pres-relizdä sölener, anı bu 
yapıldı o üzerä, ki “esaba alarak, ani Aleksandr STO-
YANOGLUnun PÜS tarafndan iştän alınması uurun-
da  sudların kararları geç kalêr”, Emirin imzalanması 
yapılêr “Evropa Birliin tekliflerin çerçevesindä”, Baş 
ptokurorun serviçin yapılması hem Moldova Respubli-
kasının yustițiyasının isteyişinä görä”.

Moldova Prezidentın Maya SANDUnun bu Emiri 
Aleksandr STOYANOGLUnun advokatları tarafından 
daavaya verilecek.

Aleksandr STOYANOGLUynun advokatı Vasiliy 
GAFTON açıkladı “Bu Emirin yazılarını inceleeriz da, 
kesinniklän var nicä söleyelim, ani onda birkaç admi-
nistrativ ezilmeklär var... Biz bu emiri mutlaka daavaya 
verecez”.

Aleksandr MURAVSKİY, Moldovanın eski vițe-
prim-ministrusu Prezidentın bu Emiri için: “...
biz artık unuttuk ne o dooruluk. Bu emir – dooruluu 
sölämedään, büünkü kuvetlerin zakonnara tükürmekle-
rin göstermesi”.

Moldovanın gagauz olan Baş prokurorunu Aleksandr 
STOYANOGLU kendisini bişeydä kabaatlı saymêêr da 
diil bir kerä açıkladı, ani bu iştä Maya SANDU ona po-
litikalı baskısı yapêr.

Moldova kuvetleri bu ayı pek islää 
kullandılar. Moldova prezidentı, Ev-
ropa Birliin teklifleri “kabaatsızlık 
prezumpțiyası”ndan üstün koyarak, 
Ceviz ayın (sentäbri) 26-da imzaladı 
Emiri, angısına görä Moldovanın ga-
gauz olan Baş prokurorunu Aleksandr 
STOYANOGLUyu Baş prokurorluk 
işindän çıkardı. Ardından da, Cana-
var ayın (oktäbri) 21-dä, Moldovada 
eni Baş prokurorluk için artık konkurs 
açıklandı.

Moldova Respublikasının Baş pro-
kurorluundan zakonu ezmäklän alınan 
Moldovanın gagauz olan Baş prokuro-
ru Aleksandr STOYANOGLU, kendi 
advokatlarının birisinnä birliktä, Ca-
navar ayın (oktäbri) 24-dä bir pres-
konferențiya yaptı, neredä kendisinin 
hem Moldova Pravitelsvosunun hakın-
da Evropa İnsan Hakları Sudun (EİHS) 
kararını açıkladı.

Pres-konferențiyada açıktan urgu-
landı, ani Evropa İnsan Hakları Sudu, 
oy birliinnän, kararladı, ani “Aleksandr 
STOYANOGLU Moldova Respubli-
kasının Baş prokurorluundan zakonu 

ezmäklän alındı, çünkü ezildi İnsan 
hakların Evropa konvențiyasının 6-cı 
statyasının 1-ci punktu (haklı daavaya 
etişmäk hakkı).

Aleksandr STOYANOGLU urgu-
ladı: “2021-ci yılda, korupțiyaylan 
düüşmäk populist lozungunu kullana-
rak, Moldovada prokuratura için za-
konu diiştirdilär sade bir iş için – beni 
Baş prokurorluk işimdän almaa hem 

prokuraturayı politika emiri altına 
koymaa”.

Aleksandr STOYANOGLU dedi: 
“Moldova Prokurorların Üüüsek So-
vetinin (PÜS) kendisi uurunda haksız 
kararını Moldova sudları incelemää 
istämedikleri beterinä, Evropa İnsan 
Hakları Suduna danıştık”

Artık Evropa İnsan Hakları Sudun 
kararına görä dä, Moldova Respubli-

kasının Baş prokurorluundan zakonu 
ezmäklän alınan Moldovanın gagauz 
olan Baş prokuroru Aleksandr STOYA-
NOGLU açıklladı: “suda vereriz Mol-
dova prezidentın Ceviz ayın (sentäbri) 
26-dan Emirini, angısına görä bän Baş 
prokurorluk işindän çıkarıldım” hem, 
bundan kaarä, “gelecektä büünkü Mol-
dova prezidentını hem onunnan bara-
bar haksızlık yapan çinovnikleri ceza 
işlerinä şekecez”.

Başararak pres-konferențiyayı 
Aleksandr STOYANOGLU urguladı, 
ani Baş prokuror işinä dönmesi için 
sonunadan gidecek. Bu üzerä genä da-
nışacek Moldova Prokurorların Üüü-
sek Sovetininä (PÜS), onu geeri işinä 
koysunnar, deyni onun kolaylıı olsun 
bu zakonsuzluklan ilgili kendi görüş-
lerini açıklamaa.

Aleksandr STOYANOGLUnun 
advokatı da açıkladı, ani Evropa İn-
san Hakları Sudunda (EİHS) bekle-
ner taa bir karar “Aleksandr STOYA-
NOGLU Moldova Pravitelstvosuna 
karşı” konusunda, neredä incelene-
cek “Aleksandr STOYANOGLUnun 
zakona ayıkırı gidän arestı hem onun 
politika motivlarına görä arkasına 
düşmäk”.

EİHS: Aleksandr STOYANOGLU bileneräk Baş 
prokurorluktan zakonu ezmäklän alındı

Yaklaşık bir ay geeri Evropa İnsan Hakları Sudu (EİHS) almış karar, ani Moldovanın gagauz olan Baş proku-
roru Aleksandr STOYANOGLU Moldova Respublikasının Baş prokurorluundan zakonu ezmäklän alındı. Ama, 
Moldova kuvetlerinä vakıt vereräk, EİHS, neçin sä, kararını sadece Canavar ayın (oktäbri) 24-dä üzä çıkardı.

Evropa Birliin teklifleri “kabaatsızlık 
prezumpțiyası”ndan üstün oldular

Ceviz ayın (sentäbri) 26-da Moldova Prezidentı imzaladı Emiri, angısına görä Moldovanın gagauz 
olan Baş prokurorunu Aleksandr STOYANOGLUyu Baş prokurorluk işindän çıkardı.

Hepsi uurlarda deputatların 
Kongresi toplanıncak eşecik 
var nicä ölsün

“Gagauz şarabın yortusu” 
erindeki seçimnerä karşı olacek

2020-ci yılda  Baba Marta ayın 26-da Evropa Parlamentın deputatları 410 oylan karar aldılar, ani 
Evropa Birliinä girän devletlerdä yaz hem kış vakıdına geçmektän vazgeçmää. Diil lääzımdı büük falcı 
olmaa, ani annamaa, ki bu iş bu yıl da olmayacek. Moldovanın öndercileri dä, Evropa Birliinä girmää 
direndikleri için, hep bölä bir karara varaceydı, ama varmadılar. Bu üzerä dä bu yıl, Canavar ayın 
(oktäbri) ayın 29-30 gecesindä, kış vakıdına geçip, saatları genä bir saat geeri alaceklar. 

Açan kendi kararına tükürerlär: kış vakıdına genä geçeriz

Ceviz ayın (sentäbri) 5-dä Gagauziya Halk Topluşu toplanêr maasuz otu-
ruşuna, neredä Gagauziya İspolkomun kurulmasınnan ilgili birkaç soruş 
bakılacek.

Oturuşta Gagauziya İspolkomun kurulması ön  planda bulunêr, ama, esap 
alarak onu, ki İspolkoma kimi kandidatlar gagauz dilini bilmeerlär, Gagauziya 
İspolkomun kurulması büün dä şüpä altında.

Nicä dä olsa, Gagauziya Başkankası İspolkom azaları konusunda bişey 
diiştirmää istämeer dä görüner, ani o sonunadan gitmää hazır, herliim onun iple-
rini İzraildän çekän İlan ŞOR canabisinä başka emir vermäzsä.

Canavar ayın (oktäbri) 19-da GAGAUZ halkı baktı Gagauziyada 1946-
1947 yıllarında “Aaçlık kurbannarını Anmak Günü”nü hem saydı o bir ka-
baatsız aaçlıktan ölän cannarı. Küülerimizdä sıradan insannar, kendilerinin 
hem Allahın önündä borcunu verip, baş iilttilär...

GAGAUZ halkı unutmadı kimi kaybetti ozaman. Ama Gagauziyanın başında 
olan Başlar, Başkankalar hem başkancıklar, daada tutulmalar gibi, yarım laf ta bu 
büük AAÇLIK tragediyası için sölämedilär: ne bir acızgannık, ne bir baş iiltmäk, 
ne bir prost etmäk sözü. Bi-şey-cik!!!

Kimä lääzım bölä Başlar, Başkankalar hem başkancıklar

Ne Gagauziya Başkankasının saytlarında, ne Gagauziya Halk Toluşu saytında, 
ne Gagauziyanın üüredicilik Upravleniyasının saytında, ne Gagauziyanın kultura 
Upravleniyasının saytında, ne Gagauziya bilim mirkezin saytında, ne da Gaga-
uziya İspolkomun başka Upravleniyalarının sytlarında  Gagauziyada 1946-1947 
yıllarında “Aaçlık kurbannarını Anmak Günü”nnän hiç bir saygı yazısı da yok. 
Kimä lääzım halktan, ayından hem aydınnıktan kopma bu Başlar, Başkankalar 
hem da onnarın yanında bulunana başkancıklar?

Akademik hem poet  Todur ZANET, gagauz Millli Gimnanın avtoru

Gagauziya İspolkomu nicä kabledildi hem eminä getirildi

Soruşların arasında vardılar Gagau-
ziya Bilim Merkezini İspolkomdan çı-
karmaa da onu baamsız yapmaa. Vardı 
onnar da, ani İspolkoma kandidat aza-
ların ikisi gagauzçayı bilmeer. Vardı 
taa başka da. Deyecez Halk Topluşu-
na saygısızlık: kimi Gagauziya İspol-
komununa kandidat azaları toplantıya 
gelmedilär. Bu üzerä dä İspolkom yok-
tu nicä temelleştirilsin.

Gagauziya Başkankası Evgeniya 
GUȚUL bu kerä pek raat hem tez kayıl 

oldu  GHTnın kararlarınnan, adayarak, 
ani kusurları doorudacek.

Bizä kalsa, Başkanka taktikayı diiş-
tirdi: zamanı uzadıp, Zakonca verilän 
45 gün içindä Gagauziya Halk Toplu-
şu tarafından Gagauziya İspolkomunu 
temelleştirämä vakıdını aşıp, GHTyı 
daatmaa da Gagauziyada eni Halk 
Topluşu seçimnerinä girmää.

Bölä Gagauziya Başkankası Evge-
niya GUȚUL köşeyi dönecek da im-
piçmenttan kurtulacek.

Gagauziya İspolkomuna girdilär:
1. Evgeniya GUȚUL – İspolkomun 

predsedateli, Gagauziyanın Başkanka-
sı;

2. İlya UZUN – İspolkom predse-
datelin birinci yardımcısı;

3. Viktor PETROV – İspolkom 
predsedatelin yardımcısı;

4. Pavel TULBA – Başkanın 
işlerinä bakan Upravleniyanın başı; 

5. Larisa ÇERVEN – Ekonomika 

ilerlemesi hem turizma Upravleniya-
nın başı; 

6. Anna PEEVA – Finans Upravle-
niyanın başı; 

7. Anastasiya ÇOLAK – Dış 
ilişkilär Upravleniyanın başı; 

8. Sergey İBRİŞİM – Gagauziya 
agro-industriya kompleksı Upravleni-
yanın başı;

9. Êdgar DİMOV – Saalıı korumak 
Upravleniyanın başı;

10. Natalya KRİSTEVA – Üüredi-
cilik Upravleniyanın başı (eski İspol-
komdan kalma);

11. Väçeslav DRAGOY – Gençlik 
hem sport işleri Upravleniyanın başı; 

12. Marina SEMÖNOVA – Kultura 
Upravleniyanın başı (eski İspolkom-
dan kalma);

13. İvanna AVRAMOVA – 
Vergilerä administratorluk yapma Up-
ravleniyanın başı;

14. Vadim ÇEBAN – Komrat rayon 
administrațiyasının başı;

15. Petr ÇEBAN – Valkaneş rayon 

administrațiyasının başı (eskidän kal-
ma); 

17. Nataliya ŞOŞEVA – Çadır ra-
yon administrațiyasının başı.

GHT deputatları incelämedilär 
hem temelleştirämedilär:

– Yapıcılık hem infrastruktura Up-
ravleniyanın başını; 

– Gagauziya içişleri Upravleniya-
nın başını; 

– Gagauziya güvennik hem 
informaţiya slujbasının (SİS) başını; 

– Gagauziya yustițiya Upravleniya-
nın başını.

Zar-zor kurulan Gagauziya İspolkomu kabledildi hem eminä getirildi
Ceviz ayın (sentäbri) 20-dä Gagauziya Halk Topluşu 20 oylan (7 – “kar-

şı”, 4 – “ikiliktä”) Gagauziya İspolkomun 16 kişisini kabletti hem taa sora 
onnarı eminä getirildi.

Gagauziya İspolkomun kurulması 
büün dä şüpä altında

Başkanka köşeyi dönecek  mi? 
Gagauziya Halk Topluşu Ceviz ayın (sentäbri) 5-deki maasuz oturuşun-

da, genä İspolkomunu temelleştirämedi, çünkü ortaya birkaç soruş çıktı.

Ceviz ayın (sentäbri) 13-dä Gagauziya Halk Topluşu kendi toplantısında 
lääzımdı Gagauziya İspolkomun temeleştirmä soruşunu incelesin, ama bu iş 
olmadı, çünkü Gagauziya Başkankası yalvardı soruşu ertelemää.

GHT toplantısı taa çekedip-çeketmäz, Gagauziya Başkankası Evgeniya 
GUȚUL danıştı deputatlara bir yalvarmaklan: “Saygılı deputatlar, bän yalvarêrım 
veräsiniz bizä taa 2 gün, aniki sizin önünüzä ölä bir aza listesi koyalım, angısı 
zakon tarafından istener, hem angısı sizin tarafınızdan temelleştirilecek”. Gagau-
ziya Halk Topluşun deputatlarının 18 oyunnan bu yalvarmak kabul edildi.

İspolkom genä kabledilmedi:
bu kerä Başkanka yalvardı



27 Canavar ay 2023

27 Oktäbri 2023

Aydarda X-cu 
“Gagauz kilimneri”
festivali oldu

2023-cü yılın Harman ayın (av-
gust) 26-da Gagauziyanın Aydar kü-
üyün evelki dermen çayırında oldu 
X-cu “Gagauz kilimneri” festivali, 
angısında pay aldılar bütün Gagau-
ziyanın kilimcileri hem kultura zaa-
metçileri.

Ceviz ayın (sentäbri) 8-dä tamamnandı 85 yıl gagauzların hem bütün 
dünnäyin Büük bilim hem klisä adamının, basarabiyalı yazıcıların büük ba-
tüsunun, aydınnadıcımızın hem Apostolumuzun Protoierey Ay-Boba Mihail 
ÇAKİRin (27.04.1961– 08.09.1938) raametli olmasından.

Ay-Boba Mihail ÇAKİRin
raametli olmasından 85 yıl

Mihail ÇAKİRi Komrat-Kaul 
eparhiyasına baaladılar

Anmak sırasını hazırladılar Gaga-
uziyanın Mariya Maruneviç adına bi-
lim Merkezi hem  Komrat rayonun din 
adamnarı.

Bu anmak gününü baaldılar Kom-
rat-Kaul eparhiyasının kurulmasının 
25- yılınnan da. O üzerä sırada konu-
larlan ilgili foto sergisi yapıldı. Bun-
dan kaarä sıraya gelän insannarı eni 
çıkan bilim hem din kiyatlarınnan da 
tanıştırdılar.

Toplantıda etnografiya, istoriya, 
kulturalogiya, soțiologiya uurlarında 
dokladlar okundu.

Foto: laf.md

Türkiyeyä yaptıı vizitı zamanı Gagauziya Başkankası Evgeniya GUȚUL 
açıkladı, ani neetindä var Ankarada Gagauziyanın temsilciliini açmaa. Bunu 
Canabisi söledi AA agenstvosuna (Anadolu Agenstvosu) intervyuda.

Evgeniya GUȚUL söledi, ani, Ankaradan kaarä, Moskvada da Gagauziyanın 
alış-veriş temsilciliinin açılması neetindä var.

Bu açıklamaları yaparak, Evgeniya GUȚUL bildirdi, ani isteer bu temsilci-

likleri açmaa o üzerä, ani, hem Türkiyedä, hem da Rusiyada çok gagauz yaşêêr 
hem bu iki devletlän Gagauziyanın derin ekonomika hem alış-veriş baaları var. 
Gagauziya Başkankası sayêr, ani bu temsilciliklerin açılması verecek kolayını 
Gagauziyaya investițiyaları hem Türkiye investorlarını çekmää.

Buna karşı Kişinev kuvetleri, parmaanı sallayarak, hemen söledilär, ani Ga-
gauziyada bölä bir hakk yok hem dış ilişkileri sadecä Moldova devletin hakkıdı.

Ceviz ayın (sentäbri) 7-dä Komrat regional resim Galereyasında, gaga-
uzların hem bütün dünnääyın Büük bilim hem klisä adamının, basarabiyalı 
yazıcıların büük batüsunun, aydınnadıcımızın hem Apostolumuzun Protoi-
erey Ay-Boba Mihail ÇAKİRin (27.04.1961– 08.09.1938) raametli olmasının 
85-ci yılınnan ilgili olan gününnän Canabisini andılar.

“Gagauz kilimneri” festivali 2013-
cü yıldan beeri, küüyün primariyasının 
kararına görä, Aydar küüyün Kurban 
günündä hem Büük Panaiya (Harman 
ayın (avgust) 28-zi) Aydar küüyün 
Kisä Kurbanı) yortusunda, ya ona kar-
şı yapılêr. Bakın gelän nomerdä

Başkanka Ankarada temsilcilik açmaa isteer, ama Kişinev parmaanı saalêêr

Türkiyedän ombudsmennar 
Kişineva geldilär

Bu konferențiyaya aşırıdan katı-
lan ombudsmennarın arasında vardı 
Türkiyedän bir delegațiya da, angı-
sının başındaydı ombudsmen Şeref 
MALKOÇ.

Şeref MALKOÇ konferențiyada 

Moldovada  ombudsmennık sistemasının kurulmasının 25 yıldönümünnän 
ilgili olarak, Kişinevda bu konuda halklar arası konferențiya yapıldı.

“Eni dijital gerçekliktä insan hakları” 
konuda bir doklad okudu.

Konferențiyada ara olduy-
nan, Türkiyedän ombudsmen-
nar delegațiyası Türkiye Kişinev 
Büükelçiliinä dä bir vizit yaptılar.

Toplantıda TÜRKSOY Genel 
sekretari Sultan RAEV urguladı, ani 
TÜRKSOY Dayma Konseyin 40-cı 
dönem toplantısı pek önemni vakıtta 
geçer: azerbaycan halkın milli lide-
rin Geydar ALİEVın duuma gününün 
100-cü yıldönümü, Türkiye Respubli-
kasının kuruluşunun 100-cü yıldönü-
mü hem TÜRKSOYun kurulmasının 
30-cu yıldönümü.

Toplantıda söz edärkenä, Gagauzi-
ya kultura Upravleniyasının baş Mari-
na SEMÖNOVA şükür etti TÜRKSOY 
azalarına o yardımnar hem arkalalık 
için, ani bu yıllarda gagauzlara hem 
gagauz kulturasına yaptılar, ne verdi 
kolayını gagauz kulturası girsin bütün 
türk halkların evelki hem zengin kultu-
rasının arasına da kaplasın orada ken-
disinin hakk edän erini. 

TÜRKSOY Dayma Konseyin 
40-cı dönem toplantısı

Canavar ayın (oktäbri) 13-14 günnerindä 2023 yılın Türk dünnäsı kultu-
ra başkasabası olan Azerbaycanın Şuşa kasabasında geçti TÜRKSOY Day-
ma Konseyin 40-cı dönem toplantısı, neredä çok alınan kararların arsından 
biri – 2024 yılın Türk dünnäsı kultura başkasabası Anev kasabası oldu.

Türkiye dışişleri Bakan 
yardımcısı Yasin Ekrem 
SERİM Platformada

Bu konferențiyada pay alan Tür-
kiye Respublikasının dışişleri Ba-
kan yardımcısı Yasin Ekrem SERİM, 
açıkladı, ani Türkiye herzaman kendi 
strategiyalı ortaana Moldovaya, sınır 
güvennii uurunda personal üüredicilii 
başta olmak üzerä, türlü yardımnarda 
bulunmaa hazır.

Bu platforma çerçevesindä Yasin 
Ekrem SERİM görüştü Moldova-
nın premyer-ministrusu yardımcısı, 

Ofițal açılışta 
pay alannarın ara-
sında vardılar Ki-
şinevun hem Sın-
ceranın primarları, 
Türkiye Kişinev 
Büükelçisi Uygar 
Mustafa SERTEL, 
TİKA Kişinev 
programaların Ko-
ordinatoru Selda 
Ö Z D E N O Ğ L U , 
Romaniya Kişinev 
Büükelçisi hem 
başkaları.

Nicä bildirdilär 
“Ana Sözü” redakțiyasına deyni Ki-
şinevun primariyasında, Sıncera kü-
üyünün uşak başçası 11 yıl kapalı 
durmuş, çünkü ilerdeki kasaba kuvet-
lerin vakıtları hem paraları etişmemiş 
onu tertiplemää. Şindi dä, üç yıl geeri 
başlayan Kişinev Primariyasının çalış-
malarınnan hem, ölä nicä Türk İşbir-
lii hem Koordinaţiya Agenstvosunun 

İlk tanışma vizitlarını 
Canabisi yaptı Gagauziya 
Halk Topluşuna hem Gaga-
uziya Başkannıına.

Gagauziya Halk Top-
luşun Başınnan Dimitriy 
KONSTANTİNOVlan bu-
luşmada Türkiye Gagauziya 
Komrat Başkonsulu Adnan 
HAYAL genel konuları ko-
nuştu, bildirer halktoplushu.
md.

Gagauziya Başkankasın-
nan Evgeniya GUȚULlan 
buluşmasında da Adnan 
HAYAL kutladı Evgeniya 
GUȚULu bu üüsek uura 
seçilmesinnän.

Gagauziya tarafları da 
kutladılar Türkiye Gaga-
uziya Komrat Başkonsulu 
Adnan HAYALı Türkiye 
Gagauziya Komrat Baş-
konsulu atanmasınnan hem 
umut ettilär, ani aralarda po-
zitiv işbirlii ilerleyecek.

(TİKA) yardım programaların meciyä 
katılmalarınnan, oldu kolayı  Sıncera 
küüyünün 320 uşak için olan uşak baş-
çasını enidän açmaa.

Bu uşak başçasında TİKA tarafın-
dan imäk hazırlama hem temizlik bö-
lümneri tertiplendi hem orayı lääzımnı 
donatım mehanizmaları hem çanak-
çölmek tertipleri alındı. 

Kişinevun yan küüyündä Sıncerada
uşak başçasına TİKAdan yardım

Ceviz ayın 29-da, Türk İşbirlii hem Koordinaţiya Agenstvosunun (TİKA) 
yardımınnan da, üç yıl remonttan sora, Kişinevın yanında bulunan Sıncera 
küüyünün uşak başçasının ofițial açılışı oldu.

Komratta eni T.C. Başkonsulu – 
Adnan HAYAL

Bu aydan beeri, Gagauziyanın başkasabasında olan Türkiye Respublika-
sının Başkonsulluuna eni Başkonsul atandı – Adnan HAYAL.

Bıldır Germaniyanın, Franțiyanın hem Romaniyanın inițiativasına görä 
kurulan Moldova Respublikasına yardım Platformasının 4-cü konferențiyası 
Canavar ayın (oktäbri) 17-dä Kilinevda oldu.

Moldovanın dışişleri hem Evropaya 
integrațiya ministrusu Niku POPES-
KUyalan  (Nicu Popescu). Görüşmedä 
iki devlet arasında en üüsek uurda vi-
zitlar hem konsulluk soruşları bakıldı, 
politika, cümne hem ekonomika uurla-
rında işbirliin derinneşmesi incelendi. 

Niku POPESKU hem Yasin Ek-
rem SERİM ayırıca dokunmuşlar 
memlekettä güvennik soruşlarına, 
Türkiyenin Gagauziya (Gagauz Yeri) 

avtonomiyasının ilerlemesindä rolünä, 
belliki, Ankara hem Kişinev arasında 
konstruktiv işbirliin ilerlemesnä urgu-
sunnan.

Türkiye Respublikasının dışişleri 
Bakan yardımcısı Yasin Ekrem SE-
RİM, Kişineva gelişindä, uuradı Tür-
kiye Kişinev Büükelçiliinä,  neredä, 

Türkiye Kişinev Büükelçisi Uygar 
Mustafa SERTEL başta olarak, buluş-
tu Büükelçiliin personalınnan, Türkiye 
Gagauziya Komrat Başkonsulu Adnan 
HAYALlan, TİKA Kişinev programa-
ların Koordinatoru Selda ÖZDENOĞ-
LUylan hem Moldovada bulunan Tür-
kiye iş adamnarınnan.

Kerpiç dökmesi için hepsi tertiplär 
(kazmalar, küreklär, diirennär, kalup-
lar) taa ilerdän hazırlandı. Sora da, 
adetin sırasını bozmamaa deyni, çamu-
ru karmak için, taa Komrattan Caltaya 
bir beygir getirildi.

Kerpiç dökmä sırası evellär bir-
kaç gün sürtürdü: lääzımdı erini ha-
zırlamaa, sarı toprak taşımaa, su hem 
saman getirmää, ilersi günü da topraa 
islamaa hem karmaa. Sora da, insanna-
rı meciyä çaarıp, ertesi günü geniş bir 
alanda samannı kerpiçleri kaluplarlan 
dökmää.

Kerpiç dökmesi da ölä olardı: ça-
muru kesip, diirennän hem küreklän 

onu targalara ükledärdilär da targalar-
lan kaluplara dökärdilär. Kerpiç däkmä 
alanı çamurdan uzaksa, ozaman, taşı-
mak için, işä beygirleri dä koşardılar.

Kalupları kuru saman sepelenmiş 
er üstünä koyulardılar hem parçay-
lan islarlar. İçinä dökülän çamur ellän 
erleştirildiktän hem yumuruklamaktan 
sora da, kalupları iki kişi yavaşıcık kal-
dırırdı da yanasşık erä koyardı.

Kerpiç dökülmesi şen, ama aar iş 
olduu için, meciclerä başta ellişär gram 
rakı dökülürdü, sora da, ikidä-birdä, 
birär filcan şarap sürülürdü. Belliki, 
imäk ta koyulurdu: kuzu borcu hem 
kartofi mancasınnan kaurmacık.

Akademik Todur ZANET

Büük hodulluum var bizim Cal-
tay küüyün talantlı ușakları icin. Taa 
eveldän bu küçük küüyümüzün insanı 
anılmıș oldu sevgiliklän, hatırlıklan 
hem talantlıklan, türkücülüktän hem 
oyunculuktan. Küüyümüzün insanı 
becerer çok türlü gagauz oyunnarını 
oynamaa, çok türkülär evelki zaman-
nardan tutêrlar aklılarında. Bunna-
rı hepsini savașêrlar üüretmää kendi 
ușaklarını. Biz dä şkolalarda üürederiz 
hem kullanêrız çok adetlär: eski türkü-
leri, oyunnarı, sıraları, kulturayı hem 
tradițiyalarını gagauzların hem küüyü-
müzün.

Herbir oyunun var kendi uurun-
da kullanması: “Karșı havası”nı 
kullanêrlar karșılamaa musaafirleri, 
düüncüleri hem hatırlamaa saadıçları 
sofrada. “Kirața havası”nı oynêêrlar 
çok sıralarda șennik icin. Hertürlü 
horular var: “İki tarafa horu”, “Düz 
horu”, “İki bacak horu”, “Fırli horu”su 
hem çok bașka horular, angılarını 
kullanêrlar sıralarda șennik için.

Herbir oyunu üürettim ușakları 
taa küçüktän. Pek zordu onnara bu işi 
üürenmää, ama küçüktän bildiynän, 
sora taa kolay olêr ileri dooru. Zordu 
bacaklarını kıpırdatmaa onnara, hava-

yı tutamazdılar. Șindi, șükür Allaha, 
oynêêrlar.

Bütün üreklän istärdim bilsinnär 
herbir gagauz oyununu. Birkaç yıl 
çalıștım onnarı üüretmää, bakmadım, 
ani parasız, ani vakıdı harcadım. Sora 
düşündüm vermää bu ansambliyä bir 
ad. Yaklaștım gimnaziyanin direktoru-
na – Nataliya İvanovna DEMIRä. Sı-
raladım birkac ad da o da bana dedi: 
“Koyalım – “Mercanka””. Ondan sora 
Canabisi ekledi: “Ad verdik, ama vere-
yim sana bir dä krucok – «Народные 

танцы»”. Sän hep okadar onnarlan 
zanaatlanêrsın, vakıt kaybedersin”. 
Bän dä halizdän kayıl oldum.

Hodullanêrım, ani “Mercanka” 
ansamblisini bän ilkin üürettim oy-
namaa hem hepsi gagauz oyunnarını. 
Sora onnarı aldı Pötr İvanoviç PET-
KOVİÇ, oyun üüredicisi oldu Nikolay 
Födoroviç SAROV. Büünkü gündä dä 
zanaatlanêr bu oyuncularlan. Bän dä 
duvacı olêrım onnar için. Sevinerim, 
ani çekettilär yabancı erlerä gitmää, 
çok ödül kablettilär. Aldılar üüsek er-

leri, bașka yıllarda da. Şindi da sevi-
nerim, ani Bulgariya kasabasında olan 
«Фолклорен Изгорев» halklararası 
etno festivalinä gittilär da orada en üü-
sek erleri aldılar hem, ayırıca, bizim 
gagauzların oyunnarını ilerletmak için 
dä ödüllendilär. Onnar için pek sevine-
riz, hem hodullanêrız, ani gimaziya-
mızda var bölä talantlı uşaklar!

Umutlanêrız, ani ileeri dooru “Mer-
canka” ansablimiz taa çok ödüllär ka-
zancek, bizi dä sevindireciklär hem 
gagauz oyunnarını hem kulturasını 
dünneyä tanıdaceklar.

Allaa onnara yardımcı olsun, onnar 
șannı olsunnar, da bilinsinnär hem Ga-
gauziyada da, hem aşırı erlerdä dä!

Evdokiya Petrovna PETKOVİÇ, 
Caltay gimnaziyanın iştä hem 

ustalıkta pedagogu

“Mercanka” ansamblisi Bulgariyada ödülleri topladı
Ceviz ayın 8-10 günnerindä Bulgariyanın Kiten kasabasına olan «Фолклорен Изгорев» halklararası etno 

festivalindä büük başarıylan hem ödüllenmäylän pay aldı Caltay küüyün gimnaziyasının “Mercanka” uşak an-
samblisi. Büün bu ansambli için annadêr onun kurucusu Caltay gimnaziyanın iştä hem ustalıkta pedagogu Evdoki-
ya Petrovna PETKOVİÇ.

Canavar ayın 10-da, Komrat “D. 
SAVASTİN” resimcilik şkolasının 
40-cı yıldönümünün kutlamasınnan 
ilgili olarak, Komrat kultura Evindä 
oldu bir yortulu sıra.

Yortulu sırasının önündä, sıraya 
buyur edilennär tanıştılar Komrat “D. 
SAVASTİN” resimcilik şkolasının üü-
rencilerin resim sergisinnän hem bu 
şkolayı kuran Büük gagauz resimcisi 
Dimitriy SAVASTİNın yaşamasını an-
nadan kısa bir kinoylan.

Sıraya gelän Gagauziya Başkan-
kası Egeniya GUȚUL, Gagauziya 
kultura Upravleniyasının başı Ma-
rina SEMENOVA hem Komrat ra-
yonun administrațiyası başı Vadim 
ÇEBAN kutladılar şkolanın üüren-
cilerini hem üüredicilerini bu gözäl 
yıldönümünnän.

Ayırıca, şkolanın üç üüredicisi 
Andrey ANDRİEŞ, Mihail İKİZLİ, 
Födor ÇEVDAR hem bir üürediciyka-
sı Nina PEEVA ödüllendilär Gagauzi-
ya kultura Upravleniyasının anılmak 
diplomnarınnan.

Bundan kaarä Komrat “D. SA-
VASTİN” resimcilik şkolasının 24 
üürencisinä baaşışlar hem diplomnar 
verildi.

Yortulu sıra başarıldı Komrat “A. 
Valykov” adına muzıka şkolasının üü-
rencilerinin hem Komrat kulrura Evin 
vokal grupasının konțertinnän.

Kerpiç dökmesi gagauzlarda meciylän olêr
Caltay gimnaziyanın iştä hem ustalıkta pedagogu Evdokiya Petrovna PETKOVİÇ gagauzların eski adetlerini, 

ustalıklarını hem işlerini unutturamaa deyni, durmamayca gimnaziyanın üürencilerinnän bu işleri yapêr. Bu kerä 
dä kerpiç dökmesini onnara üüretti.

“Dimitriy SAVASTİN”
resimcilik şkolasının
40-cı yıldönümü

“V. “Halkararası kultura çoksel-
lii: dünnääda türk dili, kultura hem 
țivilizațiya” konferențiyasının açılışını 
yaptılar: Ovidius universitetın literatu-
ra fakultetın dekanı  Alina BUZATU, 
Ovidius universitetın rektoru Prof. 
Dr. Dan Marcel İLİESCU, Türkiye-
nin Bukureş Büükelçisi Özgür Kıvanç 
ALTAN, TİKA Başkan yardımcısı Dr. 
Mahmut ÇEVİK, RDTB Başkanı Os-
man FEDBİ, ODTÜ üüredicilik azası 
Prof. Dr. Ömer TURAN, Bukureş uni-
versitın üüredicilik azası Liviu FRAN-
GA.

TİKA Başkan yardımcısı Dr. Mah-
mut ÇEVİK sözündä şükür ederäk 

Konstanşa Ovidius universitetına hem 
hepsinä, kim düzennedi bu Türkiye 
Respublikasının 100 yılı sırasına adan-
mış konferențiyasını, söledi, ani “Son 
üzyılda Balkannar hem Türkiye hak-
kında bilim uurunda yaklaşımnarını 
sölenecek programanın uuru, yol gös-
terici olacaa, Balkannar memeleketle-
rin hem Türkiye arasındakı ilişkilerin 
kopmaz baalarlan kurulu olduu taa 
kesin bir biçimdä kavranacek”. Cana-
bisi urguladı, ani “Türkiye türkçesinin 
Balkan dillerinnän etkinneşmesi uu-
runda  çok bilim aarştırmaları gösterdi, 
ani büünkü gündä urumcada 3000-nin, 
serbçada 9000-nin, bulgarcada 5000-

Vizit sırasında TİKA Başkan Yar-
dımcısı Dr. Mahmut ÇEVİK Üs-
küpün bir  şkolasında “Duyu Algı 
Özel Odası”nın (“Sensorlu duyguları 
kabletmäk odası”) açılışını gerçek-
leştirdi. Bu odada giperaktiv hem 
dezavantajlı uşakları ilaçlamada cu-
vap veräbilmelerinä katkı saalayacak 
özelliklär bulunêr.

Makedoniya Türk Ţivil Ku-
ruluşları Birlii (MATÜSİTEB) 
işletmä Merkezindä, bu memlekettä 
türkçä üüredän başlangıç şkolaların 
administrațiyalarınnan bir araya gelän, 
TİKA Başkan Yardımcısı Dr. Mah-
mut ÇEVİK, şkolaların vizual hem 
informațional infrastrukturaların iler-
lemesi proektın çerçevesindä olarak,  
teknik yardımını baaşladı. Burada yap-
tıı nasaatta ÇEVİK, Poyraz Makedoni-
yada yaşayan türk toplumunun, anadan 
hakkı olan, türkçä üürenmäk alması 
için zaamet gösterennerä şükür etti.

MATÜSİTEBlan yakın bir iş-
birlii gerçekleştireräk, türkçenin 
geliştirilmesinä hem  yaygınnaşma-
sına katkı saaladıklarını urgulayan 
Mahmut ÇEVİK: “TİKA, 2005 yılda 
Üsküptä resmi çalışmalara başlarka-
na, yaklaşık 19 yıldır bu memleketin 
kalkınmasına her sektorda, her alan-

nin üstündä türkçä laf var. Arnautçada 
sa üç lafın biri türkçä olduu belertiler”.

“Türk dilin, kulturasının hem 
țivilizațiyayasının genişlenmesindä 
Balkannarın katkısını görmemezliktän 
gelinememää lääzım. Türk kulturası 
hem țivilizațiyası, Orta Aziyadan taşıdıı 
elementları, erindeki elementlarlan, is-
lam paalılıkları hem inanç biçiminnän, 
bütün bunnarlan barabar batıdan gelän 
etkinniklerini dä taşıyarak, göz kamaş-
tırıcı bir özellik edindiini” annadan Dr. 
Mahmut ÇEVİK urguladı, ani: “Türk 
dilin, kulturasının hem țivilizațiyasının 
paalılıkları hem maanası dünnää uu-
rundan  büük maana taşıyêr”.

Konstanțada konverențiya progra-
masında “Türk evlerin sergisi” hem 
“Ovidiusta türk günü” sıraları da ypıl-
dı.  

Ayırıca bu taraflarda aslıya çıka-
rılan TİKA proektları da gözä alındı. 
Konstanțanın “Gheorghe Miron Cos-
tin” tehnologiya lițeyindä industrial 
kufnä tertiplerinnän donatıldıı gast-
ronomiya laboratoriyasının açılışı 
yapıldı. Bundan kaarä “Baskı görän 
ana-uşak evi”ndä 31 uşaa deyni TİKA 
yardımnarı yapıldı.

TİKA Başkan yardımcısı Dr. Mah-
mut ÇEVİK Romaniyanın Tulça böl-
gesinin İsakça rayonunda bulunan 
kaynaklara görä 1771 yılında burada 
yapılan İsakça Mahmut Yazıcı Caminin 
restovrațiyasının sona gelmesininnän 
ilgili olarak, TİKA teknik kontrol 
ekibinnän restovrațiya hakkında bilgi 
alarak, incelemelerdä bulundu.

da katkı verän yaklaşık 1200 pro-
ektı ömürä geçirdi. Bu 1200 proekt 
içersindä üüredicilik proektları önem-
ni bir eri tutêr. 1200 proekt içersindä 
31% üüredicilik alanında yapmış 
olduumuz yatırımnar var” dedi. Bu 
proektların arasında kursalar, izmet 
içi üüredicilik programaları, şkola ön-
cesi, başlangıç hem zanaat üüredici-
lik alanında şkolaların potențiallarını 
geliştirilmesinä önelik çalışmalar ger-
çekleştirdiklerini annadan ÇEVİK, 
yaklaşık 60 şkolanın düzücülüünü 

hem tertiplemesini tamamnadıklarını 
söledi.

Dr. Mahmut ÇEVİK ayırıca, MA-
TÜSİTEBin üürediciliinnän hem 
derneklerlän, 22 rayonda, yaklaşık 25 
türkçä kursu gerçekleştireräk, 1500 
üürenciyä üüredicilik verdiini aktardı. 
Ofițial programa içindä Dr. Mahmut 
ÇEVİK üüredicilärlän dialog yaptı.

Taa sora TİKA Başkan Yardımcısı 
Dr. Mahmut ÇEVİK, TİKA yardımnı, 
MATÜSİTEB koordinațiyasında, Bal-
kan Yazarlar Birlii hem AYB (Avrasya 

Yazarlar Birlii) tarafından düzennenän 
“Balkannar yazıcılık atolye buluşma-
ları” programasına katıldı. 

Basına açıklamalarda bulunan ÇE-
VİK, türkçenin gelişmesi, bu toprak-
larda duumuş hem etişmiş türk dilinä 
izmet edän poetların hem  yazıcıların 
izlerinin sürülmesi, onnarlan hep o 
uura gelmäk hem türkçeyi yaşatmak 
adına eni genç yazıcıların etiştirilmesi 
için başlattıkları proektın bu gün mey-
valarını verdiini söledi. Dr. Mahmut 
ÇEVİK: “Bu genç yazıcılarımızın pay 
aldıı programada ortaya koymuş ol-
dukları yaratmalar bir kiyat yolunnan 
bütün insannarımızın izmetinä, oku-
masına verildi. Umut ederiz ki, bu ça-
lışma ilerleyecek” dedi.

AYB (Avrasya Yazarlar Birlii) Baş-
kanı Yakup ÖMEROĞLU da, progra-
manın ilk kerä 2019-da düzennediklerini 
andırarak, talantlı gençleri literaturada 
ilerletmä hem onnarın vergilerini önä çı-
karmayı uurladıklarını belertti.

Balkan Yazarlar Birlii Başkanı Mür-
teza SULOOCA sa, 2019 yılından bu 
yana 4 yıl içersindä atolyenin büük ba-
şarı gösterdiini dilä getireräk, “20-nin 
üzerindä arkadaşımız bu atolyeyi başa-
rıylan tamamnadı. 30-un üzerindä kendi 
yaratmalarını yayınnadılar... Önümüz-
deki günnerdä Poyraz Makedoniya hem 
Kosovada ayırı kasabalarda, lițeylerdä 
hem derneklerdä atolye tanıtım progra-
maları gerçekleştirecez” dedi. 

Kaynak: AA / Politika

Konstanțada Türk dili konferențiyası hem TİKA proektları
Romaniyanın Konsatanța kasabasında Türk İşbirlii hem Koordinaţiya Agenstvosunun (TİKA) hem Romaniya 

Demokrat Türk Birliinin (RDTB) yardımınnan, Ovidius universitetında Türkiye respublikasının 100 yılı sırasına 
düzennedi “V. Uluslararası Kültürel Çokseslilik: Dünyada Türk Dili, Kültürü ve Medeniyeti” (“Halkararası kultura 
çoksellii: dünnääda türk dili, kultura hem țivilizațiya”) konferențiyası, neredä pay aldılar dünneyin türlü erlerindän 
yaklaşık 70 bilim insanı.

TİKA Başkan Yardımcısı Poyraz Makedoniyada bulundu
Türk İşbirlii hem Koordinaţiya Agenstvosunun (TİKA) Başkan Yardımcısı Dr. Mahmut ÇEVİK, büük bir prog-

ramayalan Poyraz Makedoniya devletin baş kasabasında Üsküptä bulundu hem TİKA tarafından buradakı şkola-
lara teknik yardımın verilmesini aslıya çıkardı hem “Duyu Algı Özel Odası” açtı.  Ayırıca, TİKA tarafından yardım-
nan “Balkannar yazıcılık atolye buluşmaları” programasına da katıldı, bildirer AA agenstvosu.



G a g a u z i -
yanın kultura 
Upravleniyası 
bildirdi, ani 
başlayıp bü-
ünkü gündä 
2023-cü yılın 
Kırım ayın 
( d e k a b r i ) 
1-dän Ga-
gauziyada “Eni türkü” konkursu 
açıklanêr.

Konkursta, 14 yaş yukarı olannar, 
hepsicii (solistlar, duetlar, triolar hem 
ansamblilär) var nicä pay alsınnar.

Konkurs 3 nominațiyada yapılêr:
1. En islää muzıka hem aranjirovka;
2. En islää peet;
3. En islää türkücü.
Konkursta pay almaa isteyennär 

kendi tekliflerini cultura.ato@mail.ru 
adresinä yollayabilirlär.

Konkurs için taa derindän bu tele-
fonda 0298 2-49-35.

27 Canavar ay 2023

27 Oktäbri 2023

“ANA SÖZÜ”Gagauz dilindä gazeta

Canavar ayın (oktäbri) 6-10 günnerindä Kırgızistan 
respublikasının baş kasabasında Bişkekta geçti gençlär 
arasında sambo güreşindä dünnää çempionatı. Bu çem-
pionatta pay aldılar 28 devlettän 400 sambocudan zeedä 
gençlär. 

Gençlär arasında sambo güreşindä bu dünnää çempio-
natında pay aldı Moldova Respublikasının 9 kişidän olu-
şan sambo komandası da, angısında vardılar Gagauziyadan 
sambocular – Aleksandr NEDU, Valentin ÇELENGİR hem 
Darya VLAH.

Çempionatın 59 kg aarlık kategoriyasında güreşän Darya 
VLAH aldı bu çempionatın gümüş medalisini, taradıp final-
da Rusiyanın sambistkasına. Final yolunda bizim sambist-
kamız biri-biri ardı ensedi İordaniyadan, Kırgızistanda hem 
İzraildän güreşçiykaları.

İkinci sambocumuz sa, Aleksandr NEDU, 79 kg aarlık 
kategoriyasında, çempionatının bronzasını kazandı. O me-
dali için güreştä Aleksandr NEDU  becerdi ensemää Uzbe-
kistan sportsmenını.

Ceviz ayın (sentäbri) 12-dä ken-
disinin gözäl yıldönümünü kutladı 
Gagauziyanın Pötr DRAGANOV 
adına Merkez bibliotakasının baş 
bibliotekacıykası Evgeniya LÜLE-
NOVA.

Gagauziyanın kıymetli kultura za-
ametçiykası Evgeniya Georgievna 
LÜLENOVA bütün ömürünü kiyat 
sevgisinä baaladı. Canabisin, bibliote-
kacılık hem kultura uurunda yorgun-
suz çalışmaları için, çok kerä Mol-
dovanın hem Gagauziyanın uurunda 
nışannandılar. Bu yıl da, büük zaamet-
leri için Evgeniya LÜLENOVA Gaga-
uziyanın “Mihayıl Çakir” ordenınnan 
ödüllendi.

Dua ederiz Canabisinä saalık hem 
uzun ömür! Allaa sizä çok yıllar baaş-
lasın! Hem hep ileri dooru da gazeta-
mızın dostu kalasınız, nicä bu yıllara 
kadardınız! 

Saalıkı Allaa versin!
“Ana Sözü” redakțiyası

Yarışmalar oldular 1:8 hem 1:12 
maştabında yapılı olan I-ci hem II-ci 
Dünnää cenklerindä pay alan aerop-
lannarının modellerinnän. 

“Moldova – bizim Vatanımız” lo-
zungu altında kahramannıını gösterän 
Moldovadan pilotların arasında vardı 
anılmış gagauz adamı, dokror Alek-
sandr DANÇ ta, angısı, nicä dä onun 
komanda dostları, serbest vakıdını 
hem canını bu işä baaşlêêr. Söz gelişi, 
Canabisi bu Çempionatta, 56 pilotun 
arasında, 13-cü eri kazanmaa becerdi.

Patrettä: Moldovayı dünneyä ta-
nıdan Moldovadan pilotların ortak 
komandası (soldan): Valeriy KET-
RUŞKİN, Anatoliy TATROV, Pötr 
HAMURARİ, Konstantin KERDİ-
VARA, Yuriy GAMURARİ, Alek-
sandr DANÇ hem İgor BEREKET.

“Moldova – bizim Vatanımız” lozungu altında 
büük kahramannıını gösterdilär

Harman ayın (avgust) 15-20 günnerindä  Sloveniya devletindä oldu “Ra-
diokomandalı eroplan modellerin havada serbest düüşündä Evropa Çempi-
onatı”, neredä pay aldı Moldovanın baamsız birleşik komandası da, angısı 
“Moldova – bizim Vatanımız” lozungu altında kahramannıını gösterdi.

Gagauziyanın sambocularını bu çempionata hem bu ba-
şarılara hazırladılar onnarın trenerları Pötr KURU hem Ser-
gey KURU. Kutluza olsun!

Güreş mi sana, güreş: samboda bir gümüş 
hem bir bronza medali bizimkilerdä!

Evgeniya LÜLENOVAnın 
gözäl yıldönümü

Konkurs: Eni yıla “Eni
türkü”ylän girelim

Ceviz ayın (sentäbri) 16-25 
günnerindä Serbiyanın baş kasaba-
sında Belgradta geçän serbest güreştä 
dünnää çempionatında iki anılmış 
gagauz güreşçisi Nikolay GRAH-
MEZ hem İvan İKİZLİ pay alêrlar.

Moldovdan bu çempionatta sekiz 
güreşçi vardı: İgor KİKİOY (57 kg), 
Leonid KOLESNİK (61 kg), Mak-
sim SALKUȚAN (65 kg), Nikolay 
GRAHMEZ (70 kg), Vasiliy DYA-
KON (74 kg), İvan İKİZLİ (86 kg), İon 
DEMİAN (92 kg) hem Radu LEFTER 
(97 kg).

Dünnää çempionatında 
iki gagauz sportsmenı 
pay aldı

Suudi Ara-
viya Krallıının 
baş kasabasın-
da El-Riyadta 
geçän aar atle-
tikada dünnää 
çempionatında, 
Moldova koman-
dasında pay alan 
sportsmenkamız, 
Elena KILÇIK-
ERİGİNA edinci 
oldu.

Gagauziya du-
umalı Elena KIL-
Ç I K - E R İ G İ N A 
büüklerin arasında 
81 kg aarlık kate-
goriyasında pay 
alıp, 235 kg topla-

Elena KILÇIK-ERİGİNA 
dünnää çempionatında 7-ci oldu

yarak (koparma – 107 kg + itirmä – 128 kg), becerdi 2024 
yılın aar atletikada dünnää çempionatında edinci eri almaa.


